
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
శ్రీ గ్గ S ግ
মহাপঞ্চক । অামাকে নিরস্ত্র দেখে ভাবচ আমি তোমাকে আঘাত করতে পারিনে ?
দাদাঠাকুর । আঘাত করতে পার কিন্তু আহত করতে পার না— আমি যে তোমার গুরু !
মহাপঞ্চক । উপাধ্যায়, তোমরা একে প্রণাম করবে নাকি ? উপাধ্যায় । দয়া করে উনি যদি আমাদের প্রণাম গ্রহণ করেন
তাহলে প্রণাম করব বই কি—তা নইলে যে—
মহাপঞ্চক । না, আমি তোমাকে প্রণাম করব না । দাদাঠাকুর । আমি তোমার প্রণাম গ্রহণ করব না—আমি
তোমাকে প্রণত করব !
মহাপঞ্চক । তুমি আমাদের পূজা নিতে আসনি ? দাদাঠাকুর । আমি তোমাদের পূজা নিতে আসিনি, অপমান নিতে এসেছি ।
মহাপঞ্চক । তোমার পশ্চাতে এ অস্ত্রধারী কারা ? দাদাঠাকুর । এরা আমার অল্পবৰ্ত্তী—এর যুনক ।
সকলে । যুনক ! মহাপঞ্চক । এরাই তোমার অল্পবৰ্ত্তী ? দাদাঠাকুর । হা । মহাপঞ্চক । এই মন্ত্রহীন কৰ্ম্মকাণ্ডহীন স্লেচ্ছদল ! আমি এই আয়তনের আচাৰ্য্য—অামি তোমাকে আদেশ করচি তুমি এখনই ঐ ম্রেচ্ছদলকে সঙ্গে নিয়ে বাহির হয়ে যাও ।
দাদাঠাকুর । আমি যাকে আচাৰ্য্য নিযুক্ত করব সেই আচাৰ্য্য ; আমি যা আদেশ করব সেই আদেশ ।
মহাপঞ্চক । উপাধ্যায়, আমরা এমন করে দাড়িয়ে থাকলে চলবে না।

		 এই পাতা শেষ সম্পাদিত হয়েছে ১৪:০৪টার সময়, ১৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

